                                              ՀԻՄՆԱՎՈՐՈՒՄ
«Գույք հետ վերցնելու և նվիրաբերելու մասին» Հայաստանի Հանրապետության Կառավարության որոշման նախագծի
Անհրաժեշտությունը
   Սույն նախագծի ընդունման անհրաժեշտությունը պայմանավորված է Հայաստանի Հանրապետության նախնական (արհեստագործական) և միջին մասնագիտական պետական ուսումնական հաստատությունների համակարգչային տեխնիկայի համալրման պաահանջով:
 
Ընթացիկ իրավիճակը և խնդիրները 
Կրթության, գիտության, մշակույթի և սպորտի նախարարության 2022թ գնումների պլանում ներառված 09 բաժնի 02 խմբի 01 դասի «1146 31002 Ներդրումներ 2022 թվականին ՀՀ-ում կենսաբանության միջազգային օլիմպիադայի անցկացման նպատակով» միջոցառմամբ` «Վարչական սարքավորումներ»-5122 հոդվածով նախատեսվել և ձեռք է բերվել՝ 320 հատ դյուրակիր համակարգիչ:
[bookmark: _GoBack]Նախարարության կողմից իրականացվել է ուսումնասիրություն ուսումնական հաստատություններում առկա համակարգիչների քանակի, ուսանողների թվի և ըստ կուրսերի խմբերի քանակի վերաբերյալ և հաշվի առնելով, որ նախնական (արհեստագործական) և միջին մասնագիտական պետական ուսումնական հաստատություններին տարիներ շարունակ չեն հատկացվել համակարգիչներ՝ նախարարությունը նպատակահարմար է համարել կենսաբանության միջազգային օլիմպիադայի ավարտից հետո համակարգչային տեխնիկան ըստ ուսումնասիրության արդյունքների տրամադրել առավել քիչ համակարգիչ ունեցող ուսումնական հաստատություններին, ինչպես նաև հաշվի առնելով նոր համակարգիչների տեխնիկական հզորությունը մեկական համակարգիչ նախատեսվել է տրամադրվել մյուս ուսումնական հաստատություններին, որոնց միջոցով հաստատության վերաբերյալ տեղեկատվությունը կմուտքագրվի կրթության կառավարման տեղեկատվական համակարգ:

Կարգավորման նպատակը
Սույն նախագծի ընդունմամբ կապահովվի Կրթության, գիտության, մշակույթի և սպորտի նախարարության նախնական (արհեստագործական) և միջին մասնագիտական պետական ուսումնական հաստատությունների բնականոն ուսումնական գործընթացը, ինչպես նաև անհրաժեշտ տեղեկատվության մուտքագրման աշխատանքները:
Նախագծի մշակման գործընթացում ներգրավված ինստիտուտները և անձինք                                                                                                                                                                                       Նախագիծը մշակվել է Կրթության, գիտության, մշակույթի և սպորտի նախարարության կողմից:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարություններ
«Գույք հետ վերցնելու և նվիրաբերելու մասին» Հայաստանի Հանրապետության կառավարության որոշման նախագիծը մշակվել է հիմք ընդունելով ՀՀ կառավարության 2021թ. օգոստոսի 18-ի N 1363-Ա որոշմամբ հաստատված ՀՀ կառավարության 2021-2026 թվականների ծրագրի 4-րդ գլխի 4.4 բաժնում ամրագրված բարեփոխումների հետևյալ ուղղությունը՝ նախնական արհեստագործական և միջին մասնագիտական կրթության գրավչության, մատչելիության բարձրացման, ներառականության ապահովման նպատակով ուսումնական հաստատությունների շենքային պայմանների բարելավում, ուսումնաարտադրական բազայով (լաբորատորիաներով) ապահովում (տարեկան առնվազն 2 հաստատություն):
      Հայաստանի Հանրապետության կառավարության «Գույք հետ վերցնելու և նվիրաբերելու մասին» որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն կամ  բացակայություն չկա:

       Հայաստանի Հանրապետության  կառավարության «Գույք հետ վերցնելու և նվիրաբերելու մասին»  որոշման նախագծի ընդունումը Հայաստանի Հանրապետության պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսում:
